
1 

 

Х У Л О С А И   А У Д И Т О Р Ӣ  

оид ба  натиҷаи чорабинии аудитории Агентии захираҳои моддии 

давлатии назди Ҳукумати Ҷумҳурии Тоҷикистон ва сохторҳои он дар 
давраи аз 01.08 соли 2022 то 01.10 соли 2024 

1. Хулосаи Палатаи ҳисоби Ҷумҳурии Тоҷикистон тибқи моддаҳои 1, 

7, 30 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” аз рӯйи натиҷаи аудити молиявӣ ва мутобиқат дар 

Дастгоҳи марказии Агентии захираҳои моддии давлатии назди Ҳукумати 

Ҷумҳурии Тоҷикистон ва сохторҳои он дар давраи аз 01.08 соли 2022 то 

01.10 соли 2024  вобаста ба риояи санадҳои меъёрию ҳуқуқии соҳавӣ, 

дурустии банақшагирию истифодабарии маблағҳои буҷетӣ, нигоҳдории 

моликияти давлатӣ ва таҳияи ҳисоботи ҷамъбастӣ омода гардида, дар 

ҷаласаи ҳайати мушовараи Палатаи ҳисоб баррасӣ ва тасдиқ шудааст. 

2. Агентии захираҳои моддии давлатии назди Ҳукумати Ҷумҳурии 

Тоҷикистон (минбаъд Агентӣ) мақоми марказии ҳокимияти иҷроия буда, 

татбиқи сиёсати давлатӣ дар соҳаи захираи давлатӣ, ҳифзи амнияти 

иқтисодии Ҷумҳурии Тоҷикистон, таҳияи таъминоти методологии 

ҷараёни ташаккули сарватҳои моддии захираи давлатӣ, татбиқи 

чорабиниҳо оид ба таъмини идораи самараноки сарватҳои моддии 

захираи давлатӣ ва ғайраро амалӣ менамояд. 

2.1. Сохторҳои зертобеи Агентӣ аз Корхонаҳои воҳиди давлатии 

ҷумҳуриявии “Захираи нафтӣ”, “Захираи моддӣ”, “Захираи моддии 

Суғд”, “Захираи ғалла” ва КВДҶ “Захираи газ” иборат мебошанд. 

3. Маблағгузории Агентӣ аз буҷети ҷумҳуриявӣ ба воситаи 

Сарраёсати хазинадории марказии Вазорати молия тибқи харҷномаҳои 

алоҳидаи гурӯҳбандии вазифавӣ “Бахши ҳокимияти давлатӣ ва 

идоракунӣ” аз рӯйи сметаҳои хароҷотии нигоҳдории Дастгоҳи марказии 

Агентӣ, “Сафарбаркунӣ”, “Хариди захираҳои давлатӣ” ва сметаи 

хароҷотии маблағҳои махсус барои “Хариди захираҳои моддӣ” амалӣ 

карда мешавад. Сарчашмаи пайдоиши маблағҳои махсуси Агентӣ аз 

ҳисоби фурӯши молу маҳсулотҳо ва болонархиҳо ташаккул меёбад. 

3.1. Фаъолияти сохторҳои зертобеи Агентӣ асосан аз нигоҳдорӣ, 

хароҷот намудан ва ба фурӯш баровардани молу маҳсулотҳои аз ҷониби 

Агентӣ дода шуда иборат буда, ҳамчун субектҳои хоҷагидор аз ҳисоби 

кору хизматрасониҳо андозсупоранда мебошанд. 

3.2. Таҳлилҳо нишон дод, ки тибқи сметаҳои мазкур маблағгузориҳои 

Агентӣ дар соли 2022 аз рӯйи нақшаи аниқшуда 197077,4 ҳазор сомонӣ, 

хароҷотҳои хазинавӣ 196790,3 ҳазор сомонӣ ва хароҷоти воқеӣ 103363,3 

ҳазор сомонӣ ё 99,8 фоизро ташкил додааст. 

3.2.1. Дар ин давра иҷрои нақшаи хароҷотҳо аз рӯйи гуруҳбандиҳои 

иқтисодии буҷетӣ (ГИБ) вобаста ба пардохти музди меҳнат ва 

ҳиссаҷудокуниҳо (2.1., 2.2.2.1. ва 2.2.2.2.) 1201,5 ҳазор сомонӣ ё 93,2 фоиз 

ва ҳиссаи он дар таркиби хароҷотҳои умумӣ 0,6 фоиз, ГИБ 2.2 “Хароҷоти 

мол ва хизматрасониҳо” 195588,8 ҳазор сомонӣ ё 99,7 фоиз ва ҳиссаи он 

дар таркиби хароҷотҳои умумӣ 99,4 фоиз ва ГИБ 2.8 “Амалиётҳо бо 

дороиҳо ва уҳдадориҳо” 10,0 ҳазор сомонӣ ё 100 фоизро ташкил медиҳад. 

3.3. Дар соли 2023 нақшаи тасдиқшудаи маблағгузориҳо 52021,2 

ҳазор сомонӣ, нақшаи аниқшуда 47092,8 ҳазор сомонӣ, хароҷотҳои 

хазинавӣ 47037,7 ҳазор сомонӣ ва хароҷоти воқеӣ 47027,7 ҳазор сомонӣ ё 
99,8 фоизро ташкил додааст.  

3.3.1. Дар ин давра иҷрои нақшаи хароҷотҳо аз рӯйи ГИБ - ҳои дар 

муносибат ба пардохти музди меҳнат ва ҳиссаҷудокунӣ (2.1., 2.2.2.1. ва 

2.2.2.2.) 1332,4 ҳазор сомонӣ ё 96,5 фоиз ва ҳиссаи он дар таркиби 

хароҷотҳои умумӣ 2,8 фоиз, ГИБ 2.2. “Хароҷоти мол ва хизматрасониҳо” 

45705,2 ҳазор сомонӣ ё 99,9 фоиз ва ҳиссаи он дар таркиби хароҷотҳои 

умумӣ 97,2 фоиз ва ГИБ 2.8 “Амалиётҳо бо дороиҳо ва уҳдадориҳо” 10,0 

ҳазор сомонӣ ё 100 фоизро ташкил медиҳад. 

3.4. Дар нимсолаи аввали соли 2024 тибқи нақшаи аниқшуда 118472,9 

ҳазор сомонӣ, хароҷотҳои хазинавию воқеӣ 75950,6 ҳазор сомонӣ ё 64,1 
фоизро ташкил додааст.  

3.4.1. Дар ин давра иҷрои нақшаи хароҷотҳо аз рӯйи ГИБ - ҳои дар 

муносибат ба пардохти музди меҳнат ва ҳиссаҷудокунӣ (2.1., 2.2.2.1. ва 

2.2.2.2.) 546,4 ҳазор сомонӣ ё 35,2 фоиз ва ҳиссаи он дар таркиби 

хароҷотҳои умумӣ 0,72 фоиз, ГИБ 2.2. “Хароҷоти мол ва хизматрасониҳо” 

75398,7 ҳазор сомонӣ ё 64,3 фоиз ва ҳиссаи он дар таркиби хароҷотҳои 

умумӣ 99,2 фоизро ташкил медиҳад. 

3.5. Муайян гардид, ки манбаи қисми даромади маблағҳои махсуси 

Агентӣ асосан аз ҳисоби фуруши молу маҳсулотҳои дар захира буда 
ташаккул меёбад.  

3.5.1. Бақияи маблағҳои махсуси Агентӣ ба ҳолати 01.01 соли 2022 

1954,2 ҳазор сомониро ташкил дода, ба аввали солҳои 2022 – 2024 нақшаи 

қисми даромад ва хароҷоти Агентӣ аз ҳисоби маблағҳои махсус таносубан 

179607,3 ҳазор сомонӣ, 180333,0 ҳазор сомонӣ ва 171000,0 ҳазор сомониро 

ташкил намуда, иҷрои қисми даромади он дар ин давраҳо 194453,3 ҳазор 

сомонӣ ё 108,2 фоиз, 183963,0 ҳазор сомонӣ ё 102,0 фоиз ва 112048,1 ҳазор 

сомонӣ ё 65,5 фоиз амалӣ гардида, иҷрои қисми хароҷоти он бошад 

мутаносибан 181525,3 ҳазор сомонӣ ё 101,1 фоиз, 194806,3 ҳазор сомонӣ ё 

99,8 фоиз ва 114791,6 ҳазор сомонӣ ё 67,1 фоизро ташкил медиҳад. 

3.5.2. Иҷрои нақшаи хароҷотҳо аз рӯйи маблағҳои махсуси Агентӣ 

дар ин давра аз рӯйи ГИБ 2216 “Пардохти хизматрасонии мутахассисон” 

2653,5 ҳазор сомонӣ ё ҳиссаи он дар таркиби хароҷотҳои умумӣ 0,6 фоиз 

ва ГИБ 2219 “Истифодаи дигар молу хизматрасониҳои ба зерқисмҳои 

қисми 22 мансубнашуда” 459260,3 ҳазор сомонӣ ё ҳиссаи он дар таркиби 

хароҷотҳои умумӣ 99,4 фоизро ташкил медиҳад. 

 4. Ҳисоботҳои муҳосибини Дастгоҳи марказии Агентӣ ва сохторҳои 

он дар асоси Қонун “Дар бораи баҳисобгирии муҳосибӣ ва ҳисоботҳои 

молиявӣ” аз 25.03 соли 2011 №702, ҳисобдории муҳосибӣ аз рӯйи тартиби 

муқаррарнамудаи Гурӯҳбандии даромад ва хароҷоти буҷети давлатӣ ба 

Нақшаи ягонаи ҳисобҳои баҳисобгирии муҳосибӣ дар ташкилоту 

муассисаҳои буҷетӣ ва хазинадорӣ, инчунин аз рӯйи Дастурамал оид ба 

тартиби таҳия ва пешниҳоди ҳисоботҳои молиявии солона ва фосилавӣ 

тибқи стандартҳои ҳисоботи молиявии бахши давлатии Тоҷикистон 

(СҲМБД) барои ташкилотҳои буҷетӣ, ки аз ҷониби ВМ бо фармоишҳои 

аз 26.01 соли 2015 №173 ва аз 09.04 соли 2015 №204 тасдиқ гардида, дуруст 

ба роҳ монда нашудааст. 

5. Дар натиҷаи аудити мутобиқат ва молиявӣ як зумра 

қоидавайронкуниҳои молиявӣ муайян ва ба буҷет барқарор карда шуд. 

6. Ба истиснои таъсири камбудию норасоиҳои муайяншуда дар 

фаъолияти Агентӣ ва сохторҳои он барои солҳои 2022 – 2023 дар ҳисоботи 

буҷетӣ, ҳисоботҳои молиявии маҷмӯӣ ва дигар ҳисоботҳо фаъолият, 

амалиёт ва маълумотҳои молиявӣ вобаста ба тамоми масъалаҳои муҳим, 

инъикос карда шудаанд, шартан мусбӣ арзёбӣ гардида, ба меъёру 

талаботи муқарраршуда мутобиқат доранд.  

7. Бинобар ин ва бо дар назар доштани қоидавайронкуниҳои 

молиявии муайяншуда тибқи муқаррароти моддаҳои 7, 27 ва 41 Қонун 

“Дар бораи Палатаи ҳисоби Ҷумҳурии Тоҷикистон” ба Агентии 

захираҳои моддии давлатии назди Ҳукумати Ҷумҳурии Тоҷикистон ва 

сохторҳои он тавсияҳои зерин мувофиқи мақсад мебошад:  

- натиҷаи аудити молиявӣ ва мутобиқати маблағҳои буҷетӣ ва 

махсуси Агентӣ дар давраи аз моҳи августи соли 2022 то моҳи октябри 

соли 2024 мавриди баррасӣ қарор дода шуда, ҷиҳати бартараф намудани 

камбудию норасоиҳои муайянгардида ва самараноку мақсаднок 

истифодабарии маблағу воситаҳои давлатӣ тадбирҳои зарурӣ андешида 
шавад; 

- ҷиҳати риояи талаботи моддаи 54 Қонун “Дар бораи молияи 

давлатии Ҷумҳурии Тоҷикистон” кам намудани қарзҳои дебиторӣ ва 

кредиторӣ чораҳои зарурӣ андешида, минбаъд аз таъиноти нақшавӣ зиёд 

уҳдадорӣ қабул нанамоянд;  

- талаботи Кодекси гумруки Ҷумҳурии Тоҷикистон ва Кодекси андози 

Ҷумҳурии Тоҷикистон риоя гардида, аз амалиётҳои гузаронидашуда 

вобаста ба воридоти молу маводҳои арзишдор меъёрҳои муайянгардидаи 

пардохтҳои андозию гумрукӣ, инчунин пардохтҳои ҳатмӣ ва дар 

муҳлатҳои муайянгардида ба буҷетҳои дахлдор гузаронанд;  

- иҷрои талаботи қарори Ҳукумати Ҷумҳурии Тоҷикистон “Дар бораи 

пардохти сафарҳои хизматии хизматчиёни давлатӣ ва кормандони 

ташкилоту муассисаҳои давлатӣ ба кишварҳои хориҷӣ, инчунин дар 

дохили Ҷумҳурии Тоҷикистон” аз 31.10 соли 2008 №531 риоя карда шуда, 

ба нодуруст ва барзиёд ҳисоб ва пардохт намудани маблағи сафари 

хизматӣ роҳ дода нашавад; 

- нигоҳдории молу маводҳои арзишдори Агентӣ ва сохторҳои он 

пурра дар асоси талаботҳои ҷойдошта ба роҳ монда шавад; 

- аз ҷониби роҳбарият ва шахсони маъули Агентӣ ва сохторҳои он оид 

ба рафти иҷрои корҳои сохтмонию таъмирӣ ва пешгирӣ намудан аз 

корҳои изофанависӣ дар ҳаҷм ва арзиши корҳои сохтмонӣ, назорати 

доимӣ бурда шавад; 

- дар КВДҶ “Захираҳои моддӣ” ва КФ “Файзбахш” – и он нигоҳдорӣ 

ва истифодаи самараноки амволи давлатӣ дуруст ба роҳ монда шуда, 

нисбати камбудиҳои ҷойдошта чораҳои мушахас андешида шавад. 

Инчунин  ҳисобдории муҳосибӣ дар асоси талаботи Қонун “Дар бораи 

баҳисобгирии муҳосибӣ ва ҳисоботи молиявӣ” аз 25.03 соли 2011 №702 ва 

Дастурамал оиди тартиби таҳия намудани Шаклҳои ҳисоботи молиявие, 

ки Стандартҳои миллӣ ва байналмиллаии ҳисоботи молиявӣ, ки бо 

фармоиши Вазорати молия аз 27.05 соли 2011 №42 тасдиқ карда шудааст, 

ба роҳ монда шавад; 

- талаботи Қонун “Дар бораи хариди давлатӣ” аз 15.03 соли 2023 

№1955 пурра амалӣ карда шуда, хариди молу маҳсулотҳоро аз ҳисоби 

маблағҳои буҷетӣ дар асоси Протоколҳои комиссияи тендерӣ ба роҳ 
монда шавад; 

- дар сохторҳои зертобеъ ҷиҳати пешбурди фаъолияти иқтисодӣ 

нақшаи иқтисодии Корхонаҳо таҳия ва тасдиқ карда шавад; 

- талаботи қарори Ҳукумати Ҷумҳурии Тоҷикистон “Дар бораи 

меъёри пардохт аз фоидаи софи корхонаҳои давлатӣ ва ҷамъиятҳои 

хоҷагидорие, ки давлат дар сармояи оинномавии онҳо ҳисса дорад” аз 

27.03 соли 2023 №118 риоя гардида, маблағи суди саҳмияҳои ба давлат 

таалуқ дошта, дар муҳлати муайянгардида ҳисоб ва ба буҷет пардохт 
карда шавад; 

- талаботи қарори Ҳукумати Ҷумҳурии Тоҷикистон аз 31.12 соли 2014 

№815 “Оид ба тадбирҳои вусъат доданӣ ҳисоббаробаркунии ғайринақдӣ 

тавассути кортҳои пардохтии бонкӣ” ва Фармони Президенти Ҷумҳурии 

Тоҷикистон аз 22.06 соли 2023 №586 “Дар бораи тадбирҳои вусъат додани 

ҳисоббаробаркунии ғайринақдӣ” риоя гардида, хариди молу маҳсулотҳо 

таввасути кортҳои бонкӣ амалӣ карда шавад; 

- масъулини Агентӣ ва сохторҳои онро зарур аст, ки дар ҷамъбасти 

солҳои молиявӣ бо корхонаю муассисаҳо санадҳои муқоисавӣ оиди 

амалиётҳои гузаронидашуда, тартиб дода шавад;  

- барои беҳтар намудани ҳисоботҳои муҳосибӣ, ислоҳи камбӯдиҳо 

дар идоракунии молиявӣ ва пешбурди ҳисобдории муҳосибӣ, инчунин 

ҷиҳати хароҷоти мақсадноки маблағҳои пешбинишудаи буҷетӣ, 

тадбирҳои зарурӣ андешанда ва нисбати шахсони масъуле, ки ба 

қоидавайронкуниҳо роҳ додаанд чораҳои зарурӣ андешида шавад. 
 

Сараудитор      Маҳмадализода М. 


